
DEKLARASYON GOUVÈNÈ ANDREW M. CUOMO SOU SEKOU PREMYE SEKOURIS YO TE BAY APRE 

AKSIDAN AVYON TOUPRE LAK PLACID  

 

“Aksyon yèswa Ajan Forestye Depatman Pwoteksyon Anviwònman, Lapolis Lokal, ak anplwaye ijans lokal 

yo montre devouman san kondisyon ak angajman san fatig premye sekouris eta nou pou pwoteje 

Nouyòkè yo ak moun k ap vizite eta nou an. Repons pou aksidan yon ti avyon toupre Lak Placid, yon ekip 

Ajan Forestye DEC te mache sou yon distans anpil mil nan yon gwo fredi ak fènwa sou yon teren ki pa lis 

pou jwenn ak sekouri twa (2) moun ki te nan avyon an.  

 

Mwen bat bravo pou Ajans Forestye DEC ki te bay sekou sa a, Lt. Charles Platt, Joe LaPierre, Scott 

VanLaer, Jim Giglinto, Kevin Burns, David Russell, Pete Evans, and Chris Kostoss, ak manm Lapolis Eta a 

ak anplwaye repons pou ijans lokal ki te ede nan sekou sa a. 

 

Kèlkeswa kondisyon tan an oswa lè lajounen an, premye sekouris eta nou an te pran devan pou fè devwa 

yo epi yo fè sa ki nesesè pou jwenn ak sekouri moun ki pèdi oswa ki pran chòk. Premye sekouri sa yo te 

rive lwen pou sove lavi moun epi sou non tout Nouyòkè yo mwen di yo mèsi pou kouraj yo ak sèvis yo.” 

 

Enfòmasyon sou sekou an endike anba la a: 

 

A 6:32 p.m. Lapolis Eta a te kontakte Dispatch DEC nan Ray Brook pou chèche repons Ajan Forestye pou 

aksidan yon avyon nan yon zòn ki plen pyebwa toupre Ayewopò Lak Placid. Yo te prevwa tanperati yo ap 

bese nan chif senp avèk anpil nèj pandan tout lannwit lan. 

 

Essex County 911 te an kontak avèk twa gason avyon an ki te sòti nan Westfield, NJ epi ki te fè konnen 

yo te an bon kondisyon. Yo te bay kowòdone espas aksidan an kote yo relye avèk Dispatch DEC. Lè yo te 

trase kowòdone yo sou yon kat jewografik, espas aksidan avyon an te toupre somè Montay Nye, yon 

Somè Wo mwen yon santye alwès Adirondack Loj.  

 

De (2) Ajan Forestye DEC yo te bay repons dabò pou Mount Jo Trailhead sou wout Adirondack Loj epi yo 

te ale nan espas aksidan an sou anpil nèj epi yo te pote ekipman pou tan frèt pou moun ki te viktim nan 

aksidan an. Yon dezyèm ekip kat (4) Ajan Forestye te kòmanse apeprè yon ti tan apre pou pote ekipman 

pou deplase twa (3) mesye yo. 

 



 

Haitian Creole 

Yon elikoptè Inite Avyasyon Lapolis Eta te kite Ayewopò Lak Clear tou, men a 7:35 pm, yo te fè yo 

konnen yo pa t kapab jwenn espas aksidan an akòz tan an ak fènwa a. 

 

Yon Ajan Forestye te nan kontak dirèk nan telefòn avèk mesye yo nan espas aksidan an. Yo te rapòte yo 

te sòti nan yon twal bach kòm yon abri pwovizwa epi yo te mete rad anplis pou yo te ka rete cho. 

 

A 10:50 pm, Ajan Forestye yo te deside pozisyon Montay Nye pa t pozisyon kòrèk la. Apeprè nan menm 

moman an, de (2) premye Ajan Forestye yo te mache sou yon distans twa (3) mil pou ale nan espas 

aksidan an epi yo te konfime pa t gen avyon ki te la. Yo te detèmine sa nan diskisyon avèk lòt yo 

pou fè konnen yo te bay kowòdone yo nan fòma ki pa jeneral. Apre yo te trase kowòdone yo nan lòt 

fòma, yo te detèmine espas aksidan an te alwès Lak Placid toupre Montay Big Burn. 

 

Dezyèm gwoup ajan forestye yo te kite Montay Nye pou ale nan Montay Big Burn epi kote yon lòt ajan 

forestye te jwenn yo. Ajan Forestye yo te kapab jwenn espas aksidan an avèk motonèj nan Jack Rabbit 

Trail epi yo kreye chemen sou motonèj yo nan dènye distans mwatye mil lan. Espas aksidan an te sou 

yon distans yon mil avèk wout la. Ajan Forestye yo te jwenn twa (3) mesye yo a 1:55 am. Yo te deplase 

mesye yo nan motonèj pou mennen yon nan Whiteface Inn Road Trailhead kote Ekip Sekou Lak Placid te 

evalye yo. Yo te detèmine mesye yo te anfòm epi mesye yo te refize lòt tretman medikal oswa sèvis 

transpò. 

 

Lapolis Eta a bay sekirite nan espas la annatandan ankè FAA. 

